
 
 

 

 

ᑭᒃᑯᑐᐃᓐᓇᓄᑦ ᑐᓴᒐᒃᓴᑦ 

ᖃᓄᖅ ᑐᑭᖃᖅᐸ ᐊᑎᓕᐅᖃᑎᖃᕐᓗᓂ ᐊᑐᖅᑐᐊᕐᓂᕐᒥᒃ? 

ᐱᒋᐊᕐᕕᖓ:  ᔫᓂ 20, 2023 

ᐃᓱᓕᕝᕕᖓ:  ᔫᓂ 23, 2023 

ᓄᓇᕗᓕᒫᒥ 90 ᑎᑦᑕᑯᓗᐃᑦ 

ᐊᑎᓕᐅᖃᑎᖃᕐᓂᖅ ᐊᑐᖅᑐᐊᕈᑎᒥᒃ ᑐᑭᖃᖅᐳᖅ ᒪᓕᒐᖅᑎᒍᑦ ᐊᑭᓖᔭᕆᐊᖃᖅᑎᑕᐅᕗᑎᑦ 

ᐊᑐᖅᑐᐊᕈᑎᒥᒃ ᐊᑐᖅᑐᐊᖅᑐᖅ ᐊᑭᓖᔭᕆᐊᖃᖅᑕᒥᓂᒃ ᒪᓕᙱᑉᐸᑦ. ᑖᓐᓇ ᑐᑭᖃᙱᑦᑐᖅ 

ᓇᖕᒥᓂᖃᓕᕐᓂᕐᓂᒃ ᓇᖕᒥᓂᕆᔭᐅᓕᖅᑐᒥᒃ ᐊᑐᖅᑐᐊᕈᑎᒨᖓᔪᒧᑦ. 

ᐊᑎᓕᐅᖁᔭᐅᑐᐃᓐᓇᕆᐊᖃᖅᑐᑎᑦ ᐊᑐᖅᑐᐊᕐᓂᕐᒥᒃ ᓄᓇᓯᐅᑎᒧᑦ, ᑎᓴᒪᓕᖕᒧᑦ, ᐅᒥᐊᕐᒧᑦ, 

ᑕᑯᒥᓴᐅᑎᓄᑦ, ᐅᕝᕙᓘᓐᓃᑦ ᐃᒡᓗᒧᑦ ᓄᓇᒧᓪᓘᓐᓃᑦ. 

ᐊᑎᓕᐅᖃᑕᐅᓂᐊᕈᕕᑦ ᐊᑐᖅᑐᐊᕈᑎᒥᒃ, ᐊᑭᓕᒃᓴᖃᐅᑎᒧᑦ ᓈᓴᐅᑎᖃᕆᐊᖃᖅᐳᑎᑦ. 

ᐊᑎᓕᐅᒃᑲᓐᓂᖁᔭᐅᑐᐃᓐᓇᕆᐊᖃᖅᐳᑎᑦ ᐊᑐᖅᑐᐊᕈᑎᒥᒃ ᐃᓄᒃ ᐊᑐᖅᑐᐊᕈᒪᔪᖅ ᐊᔪᕌᖓᑦ 

ᐱᔾᔪᑎᓄᑦ ᓲᕐᓗ ᑮᓇᐅᔭᖃᙱᓗᐊᖅᐸᖕᓂᕐᓗᓂ, ᐊᑭᓕᖅᓱᐃᕙᙱᖦᖢᓂ ᐊᑐᖅᑐᐊᕈᑎᓄᑦ 

ᐊᑭᓕᐅᑎᓂᒃ, ᑮᓇᐅᔭᓕᐅᑦᑎᐊᙱᑦᑐᓂᒃ, ᐊᒻᒪ ᑮᓇᐅᔭᖃᙱᓗᐊᖅᐸᒃᓗᓂ. 

ᐊᑐᖅᑐᐊᑎᑦᑎᓚᐅᙱᓐᓂᕐᓂ:  

• ᐱᔪᖃᕐᓗᓂ ᐊᔾᔨᖏᓐᓂᒃ ᐊᓕᓚᔪᐃᑦ, ᑐᑭᓯᐅᒪᓕᕐᓗᒋᑦ ᐊᑐᖅᑕᐅᔭᕆᐊᓖᑦ ᐊᑕᖏᕐᓗᑎᒃ 

ᖃᐅᔨᒪᓗᒋᓪᓗ ᑲᑎᖦᖢᒋᑦ ᐊᑐᖅᑐᐊᕐᓂᕐᒧᑦ ᖃᔅᓯᐅᓂᕆᔭᖓ. 

• ᖃᐅᔨᒪᒋᐊᕐᓗᑎᑦ ᐊᑭᓕᒃᓴᒥᒃ ᐊᑭᓖᔪᓐᓇᑦᑎᐊᕐᓂᕐᒥᒃ, ᑭᖑᕙᖅᑐᓂᒃ ᐊᑭᓕᕆᐊᓕᖕᓂᒃ 

ᐅᕝᕙᓘᓐᓃᑦ ᐊᑮᑦᑐᐃᔭᐃᓂᕐᒧᑦ ᐊᑭᓕᕆᐊᓕᖕᓂᒃ ᐊᑐᖅᑐᐊᖅᑐᖅ ᐊᑭᓖᙲᓐᓂᖅᐸᑦ 

ᐅᕝᕙᓘᓐᓃᑦ ᑭᖑᕙᖅᐸᑦ ᐊᑭᓕᐅᑎᓄᑦ. 

• ᐃᓱᒪᒋᓗᒋᑦ ᖃᓄᐃᔾᔪᑕᐅᓇᔭᖅᑐᑦ ᐊᒻᒪ ᖃᓄᖅ ᐊᑎᓕᐅᖃᑎᖃᕐᓂᖅ ᐊᑐᖅᑐᐊᕈᑎᒥᒃ 

ᖃᓄᐃᓕᐅᕐᓂᐊᕐᒪᖔᑦ ᐊᑭᓕᒃᓴᖃᐅᑎᕕᑦ ᓈᓴᐅᑎᖓᓂᒃ, ᑖᓐᓇ ᐊᑐᖅᑐᐊᕈᑎ 

ᓴᖅᑭᓐᓂᐊᕐᒪᑦ ᐊᑭᓕᒃᓴᖃᐅᑎᕕᑦ ᐅᓂᒃᑳᖓᓂ. 

ᑭᓇᒧᒃᑭᐊᖅ ᐊᐱᕆᒍᕕᑦ ᓄᖅᑲᖁᔨᓗᓂ ᐊᑐᖅᑐᐊᕈᑎᒥᒃ, ᐅᕝᕙᓘᓐᓃᑦ ᐊᐱᕆᒍᕕᑦ ᑭᓇᒥᑭᐊᖅ 

ᐊᑎᓕᐅᖃᑎᖃᖁᓗᒍ ᐃᓕᖕᓄᑦ, ᐅᔾᔨᖅᓱᑦᑎᐊᕐᓗᑎᑦ ᐃᓱᒪᒃᓴᖅᓯᐅᕈᑎᖃᕐᓗᑎᑦ ᖃᓄᖅ ᑕᒪᓐᓇ 

ᐊᒃᑐᐃᓇᔭᕐᒪᖔᑦ ᑮᓇᐅᔭᓕᕆᔾᔪᑎᖕᓄᑦ ᖃᓄᐃᓕᖓᓂᕐᓄᑦ ᐊᒻᒪᓗᑦᑕᐅᖅ ᐱᒋᔭᖏᓐᓄᑦ.  

  



 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ, ᓂᐅᕕᐊᒃᓴᖃᖅᑐᓕᕆᔨᒃᑯᑦ ᖃᐅᔨᒋᐊᕐᕕᒋᔪᓐᓇᖅᑕᓯ 

consumerprotection@gov.nu.ca ᐅᕝᕙᓘᓐᓃᑦ 1-866-223-8139 (ᐊᑭᖃᙱᑦᑐᖅ). 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᕼᐊᓚ ᑐᐊᔪᓪ 

ᑐᓴᒐᒃᓴᓕᕆᔨᒻᒪᕆᒃ  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  

867-975-5406 

hduale@gov.nu.ca 

